
Fondo Social Europeo
O FSE inviste no teu futuro

ACORDO PARA A XESTIÓN DA INFORMACIÓN RECOLLIDA POLAS CONDEFERACIÓNS, FEDERACIÓNS E ENTIDADES DE INICIATIVA SOCIAL COLABORADORAS PARA O DESENVOLVEMENTO DE PROXECTOS DE ASESORAMENTO E FORMACIÓN A PERSOAS CON DISCAPACIDADE
En Santiago de Compostela, (indicar día) de (Indicar Mes) de 2019
REUNIDOS
Dona María Francisca Gómez Santos secretaria xeral técnica da Consellería de Política Social, nomeada polo Decreto 5/2019, do 24 de xaneiro (DOG nº18 do 25 de xaneiro de 2019), actuando en nome e representación da Xunta de Galicia, no uso das facultades que lle veñen atribuídas no Decreto 176/2015, do 3 de decembro, polo que se fixa a estrutura orgánica da Consellería de Política Social (DOG nº232 do 4 de decembro de 2015), 
E doutra, (indicar o nome do/a responsable da entidade)  con DNI nº  (indicar o número dni), con enderezo en (indicar enderezo do/a responsable), en representación de (indicar o nome da entidade) (CIF:  indicar nº CIF ), con enderezo na rúa (indicar enderezo da entidade) , de (indicar cidade-concello) (a partires de agora Entidade beneficiaria), segundo acta da asemblea Xeral de (indicar data en letra).
Ámbas as partes recoñécense competencias e capacidade, respectivamente, para formalizar o presente compromiso para a xestión da información e outórgano con base aos seguintes:
ANTECEDENTES
Primeiro.- O 13 de Xuño 2019, publicouse no Diario Oficial de Galicia a Orde do 3 de xuño de 2019 pola que se establecen as bases reguladoras que rexerán as subvencións destinadas a confederacións, federacións e ás entidades de iniciativa social, non asociadas nin federadas, sen ánimo de lucro para o desenvolvemento de proxectos de asesoramento e formación de persoas con discapacidade na Comunidade Autónoma de Galicia.
Segundo.- Que a entidade beneficiaria presentou un/ha solicitude/s á dita convocatoria, sendo recentemente comunicada a súa resolución favorable.
Terceiro.- Que, segundo o artigo 20.e) de dita orde as entidades beneficiarias deberán realizar as actuacións precisas para recoller a información suficiente relativa ao desenvolvemento das actuacións que permita dar cumprimento aos requisitos de información a través de indicadores de execución e resultados previstos no artigo 5 do Regulamento (UE) núm. 1304/2013. Neste sentido, na súa cobertura deberá respectarse o principio de integridade dos datos. Os indicadores de execución relativos á beneficiaria refírense á data inmediatamente anterior ao inicio das actuacións subvencionadas, mentres que os indicadores de resultado inmediato deberán referirse ao período comprendido entre o día posterior á finalización das actuacións e as catro semanas seguintes. Así mesmo, a Administración poderá requirir novos datos no prazo de seis meses desde que finalice esta actividade, coa finalidade de formalizar os indicadores de resultado a longo prazo descritos no antedito regulamento.
Cuarto.- Que nesta disposición prevese a recollida de información correspondente aos datos persoais dos participantes nos proxectos, tendo como obxecto a xestión do procedemento, así como informar ás persoas interesadas sobre o seu desenvolvemento.
Quinto.- Que a publicación do Regulamento (UE) 2016/679 do Parlamento Europeo e do Consello, do 27 de abril de 2016, relativo á protección das persoas físicas no que respecta ao tratamento de datos persoais e á libre circulación destes datos incorpora dentro dos principios para o tratamento dos datos persoais, entre outros,  o consentimento explícito para o tratamento de determinadas categorías especiais de datos persoais en cuxo ámbito se atopan os datos persoais dos beneficiarios da Orde do 3 de xuño de 2019.
En virtude do anterior, esténdese o presente documento con base ás seguintes:
CLÁUSULAS
Primeira.- OBXECTO 
O obxecto do presente documento é dispoñer da axeitada metodoloxía na recollida e tratamento de datos ao abeiro do disposto no artigo 20.f) da Orde do 3 de xuño de 2019 pola que se establecen as bases reguladoras que rexerán as subvencións destinadas a confederacións, federacións e ás entidades de iniciativa social, non asociadas nin federadas, sen ánimo de lucro para o desenvolvemento de programas de asesoramento e formación de persoas con discapacidade na Comunidade Autónoma de Galicia.
Segunda.- DURACIÓN
A duración deste acordo estenderase polos prazos previstos na Orde do 3 de xuño de 2019. Sen prexuízo do anterior a entidade comprométese a conservar os datos recollidos en virtude deste acordo ata o peche do período de programación do P.O. FSE 2014-2020.
Terceira.-TRATAMENTO DE DATOS DE CARÁCTER PERSOAL
Un.- Consentimento expreso dos interesados:
A recollida de datos por parte da entidade beneficiaria na execución das actividades obxecto das axudas supón o tratamento de categorías especiais de datos persoais que precisan do consentimento expreso das persoas participantes nos proxectos mediante a suscricción  do modelo incluído como ANEXO I.
Dous.- Responsable do tratamento:
Os datos persoais recadados neste procedemento serán tratados na súa condición de responsable pola Secretaría Xeral Técnica da Consellería de Politica Social  da Xunta de Galicia, podendo contactar a través do o seguinte enderezo: sxt.politicasocial@xunta.gal.
A entidade beneficiaria recoñece a titularidade do ficheiro ao que acceden así como a súa responsabilidade respecto do persoal ao seu servizo en relación cos datos recollidos, sen prexuízo da responsabilidade individual de cada un deles.
Tres.- Finalidades do tratamento:
A finalidade da recollida dos datos e levar a cabo a tramitación administrativa que se derive da xestión do procedemento BS614A e para o cumprimento das obrigas establecidas nos Regulamentos (UE) nº 1303/2013 e 1304/2013.
Adicionalmente, co  fin de darlle a publicidade esixida ao procedemento, os datos identificativos das entidades participantes serán publicados conforme ao descrito na Orde do 3 de xuño de 2019 a través dos distintos medios de comunicación institucionais dos que dispón a Xunta de Galicia como Diarios Oficiais, páxinas web ou taboleiros de anuncios. 
Catro: Lexitimación para o tratamento e bases xurídicas:
O tratamento dos datos baséase nunha misión de interese público consistente na recollida de indicadores de execución e resultados previstos polo artigo 5  do regulamento 1304/2013, conforme a normativa recollida na ficha do procedemento incluída na Guía de Procedementos e Servizos e nas referencias recollidas en https://www.xunta.gal/informacion-xeral-proteccion-datos. 
Con todo, o presente tratamento fundamentarse no consentimento expreso das persoas interesadas, reflectíndose esta circunstancia no formulario que se deberá facilitar ao participantes, consonte ao modelo ANEXO I que se xunta ao presente acordo. 
Adicionalmente a entidade establecerá, nun medio mais axeitado para a súa presentación,  información xeral sobre protección de datos e particularmente a indicada a continuación: 
a) A identidade e os datos de contacto do responsable.
b) Os datos de contacto do delegado de protección de datos.
c)  Os fins do tratamento a que se destinan os datos persoais e a base xurídica do tratamento.
d)  Os destinatarios ou as categorías de destinatarios dos datos persoais.
e)  A previsión de transferencias a terceiros países ou organizacións internacionais .
f) O prazo durante o cal se conservarán os datos persoais.
g) A existencia do dereito para solicitar ao responsable do tratamento o acceso aos datos persoais relativos ao interesado, e a súa rectificación ou supresión, ou a limitación do seu tratamento, ou a opoñerse ao tratamento, así como o dereito á portabilidad dos datos;
h) A existencia do dereito para retirar o consentimento en calquera momento, sen que iso afecte á licitude do tratamento baseado no consentimento previo á súa retirada; 
i) O dereito para presentar unha reclamación ante unha autoridade de control.
j) Que a comunicación dos datos persoais polo participante é requisito necesario para acadar o cumprimento dos obxectivos previstos no apartado m) do artigo 9.3 da Orde do 3 de xuño, resultando do seu incumprimento a imposibilidade de cómputo do participante aos efectos do previsto polo apartado e) do artigo 4.4.
A estes efectos, recoméndase estruturar a información sobre protección de datos a través da páxina web da entidade.
Quinto: Destinatarios dos datos
Os datos serán comunicados ás Administracións públicas no exercicio das súas competencias, cando sexa necesario para a tramitación e resolución dos seus procedementos ou para que os cidadáns poidan acceder de forma integral á información relativa a unha materia. 
Os datos so poderán ser cedidos á Dirección Xeral de Política Financeira, Tesouro e Fondos Europeos da Consellería de Facenda coa finalidade do cumprimento das obrigas relacionadas con auditoría e co bo desenvolvemento da xestión encomendada e para realizar a  xestión, seguimento, control, coordinación e estudo da execución e avaliación dos programas operativos dos fondos procedentes da Unión Europea e ao órgano competente da xestión de Fondos Comunitarios do Ministerio de Facenda co contido previsto no Anexo XII do Regulamento (UE) nº 1303/2013.
Sexto: Forma en que as persoas afectadas poderán exercitar os seu dereitos.
As persoas interesadas poderán acceder, rectificar e suprimir os seus datos, así como exercitar outros dereitos ou retirar o seu consentimento, a través da sede electrónica da Xunta de Galicia ou presencialmente nos lugares e rexistros establecidos na normativa reguladora do procedemento administrativo común, segundo se explícita na información adicional recollida en https://www. xunta.gal/exercicio-dos-dereitos.
Sétimo: Tratamento de datos  
A entidade beneficiaria só levará a cabo tratamentos dos datos persoais, no relativo a aqueles que directamente solicita o cumprimento do establecido no articulado da Orde e non aplicará nin utilizará este ficheiro de datos con fins distintos aos descritos na mesma. Ademais, non comunicará nin cederá datos de carácter persoal, nin sequera con fins de conservación, fóra dos casos previstos no apartado anterior e logo de ser ordenado pola Consellería de Política Social.
A entidade beneficiaria non destinará os datos a outra finalidade, nin os utilizará incumprindo ás estipulacións do presente documento e deberá poñer en marcha, ás medidas de seguridade que sexan necesarias co fin de cumprir co disposto na normativa en vigor.
A entidade encargada de recoller os datos persoais non poderá subcontratar cun terceiro a realización das tarefas de recollida, salvo se obtivese autorización expresa para iso. En caso de que durante a prestación do servizo resultase necesario subcontratar unha parte deberá obter autorización expresa do responsable do tratamento
Unha vez cumpridas as obrigas previstas na actividade subvencionada, a entidade beneficiaria destruirá os datos que lle foron facilitados, ao igual que calquera soporte ou documento nos que conste algún dato de carácter persoal obxecto do tratamento. Para o cumprimento do establecido na cláusula segunda deste acordo, a entidade beneficiaria conservará debidamente bloqueados os datos, en tanto puidesen derivarse responsabilidades da súa relación co responsable do ficheiro. Non obstante, deberá conservar os datos debidamente bloqueados en atención á correcta xustificación das accións obxecto de financiamento aos organismos cofinanciadores das medidas de integración social e laboral. En concreto deberá conservar toda a documentación relativa á subvención durante un período de tres anos que se contará a partir do 31 de decembro seguinte á presentación destas contas perante a Comisión Europea, data que se publicará oportunamente no Diario Oficial de Galicia.
Cuarta.-CONFIDENCIALIDADE DE SEGREDO PROFESIONAL
A persoa beneficiaria/participante nas actuacións subvencionadas pola orde será, en todo momento o titular exclusivo da Información Confidencial e quen a trata só poderá revelala a quen estea expresamente autorizado e no ámbito da súa responsabilidade.
A entidade beneficiaria está obrigada a gardar segredo profesional respecto da información e documentación proporcionada pola Consellería de Política Social, obriga que subsistirá tanto durante como despois do remate das actividades as que se refire o presente documento.
A entidade beneficiaria comprométese a aceptar a Información Confidencial no marco de confianza e das súas funcións e a non facilitala a ningún terceiro por medio algún, incluída a comunicación verbal, nin a utilizala para o seu propio beneficio.
E para que así conste e en proba de conformidade coas estipulacións do presente documento, ambas as partes asinan o mesmo por duplicado exemplar no lugar e data arriba indicados.
A SECRETARIA XERAL TÉCNICA                            POLA ENTIDADE BENEFICIARIA

